
	Projekat „Invaliditet i seksualno i rodno zasnovano nasilje – građenje kapaciteta protiv seksualnog i rodno zasnovanog nasilja“ u Bosni i Hercegovini



Uslоvi i reference 

(Tor) 

radi angažmana konsultanta na izradi 

Metodologije rada sa organizacijama osoba sa invaliditetom (OOSI) na prevenciji seksualnog i rodnog zasnovanog nasilja (SRZN)
1. O ORGANIZACIJAMA:
Informativni centar za osobe sa invaliditetom "Lotos" (I.C. „Lotos“) je neprofitna organizacija koja djeluje na području cijele Bosne i Hercegovine. I.C. "Lotos" okuplja osobe sa ili bez invaliditeta koje su zainteresirane da svojim radom na profesionalnoj ili volonterskoj osnovi doprinesu ostvarivanju misije organizacije. I.C. "Lotos" je nastao u okviru projekta nevladine organizacije iz Velike Britanije „Oxfam“ 1996. godine, na ideji da se sposobnosti i mogućnosti osoba sa invaliditetom predstavljaju na pozitivan način. I.C.“Lotos“ 1997. godine registriran kao domaća nevladina organizacija.

Misija I.C. „Lotos“ je da svojim djelovanjem utiče na stvaranje demokratskog, civilnog društva u BIH, u kojem će pitanja invalidnosti biti razmatrana kao pitanja ljudskih prava, te u kojem će biti uklonjene sve barijere koje sprečavaju osobe sa invaliditetom da budu ravnopravno uključene u procese obrazovanja, zapošljavanja, ostvarivanja zdravstvenog i socijalnog osiguranja, informiranja, društvenog i sportskog života, tako što će im biti omogućeno kretanje u unutarnjim i vanjskim prostorima, te korištenje potrebnih servisa podrške u ostvarivanju prava koja im kao ljudskim bićima pripadaju.

Udruženje slijepih Kantona Sarajevo je osnovano je 1948. godine i do sada nije prekidalo sa radom, ali je djelovalo pod različitim nazivima u skladu sa političkom ili drugom organizacijom područja Grada Sarajeva i njegove okoline.

Udruženje slijepih Kantona Sarajevo registrirano je u Ministarstvu pravde i uprave a svoju djelatnost ostvaruje na području Kantona Sarajevo.

Redovni članovi udruženja mogu postati slijepe i teže slabovide osobe čiji je gubitak vida tako velik da se uklapa u definiciju sljepoće koju su prihvatile nadležne stručne institucije i organi Saveza slijepih. Vizija Udruženja je da slijepe osobe i druge osobe sa invaliditetom budu ravnopravni i aktivni članovi u društvenoj zajednici oslobođene opterećenja koja imaju zbog invaliditeta, sa punim samopouzdanjem i vjerom u svoje sposobnosti i prihvaćene od okoline sa svim svojim specifičnostima. Misija Udruženja je stvaranje pretpostavki i uslova za socijalno uključivanje, ravnopravno učešće i sveukupnu afirmaciju slijepih i drugih osoba sa invaliditetom u društvenoj zajednici i poduzimanje aktivnosti s ciljem smanjenja i otklanjanja diskriminacije i predrasuda prema slijepim i drugim osobama sa invaliditetom.

2. POZADINA
Metodologija rada sa organizacijama osoba sa invaliditetom na prevenciji seksualnog i rodno zasnovanog nasilja (Metodologija) će se izraditi u okviru projekta „Invaliditet i SRZN – jačanje kapaciteta protiv SRZN koji je finansiran od strane Radiohjälpen, a  koji MyRight koordinira u Bosni i Hercegovini i Nepalu. 
Projekat je nastao inicijativom organizacije MyRight, te istraživanjem o seksualnom i rodno zasnovanom nasilju koje je provelo pet koalicija organizacija osoba sa invaliditetom. Rezultat tog istraživanja objavljen je u „Analizi stanja rodno zasnovanog nasilja prema osobama sa invaliditetom u BiH“ gdje se u preporukama navodi potreba za razvijanjem svijesti i jačanjem kapaciteta na ovu temu. Inicijativu je dao i Komitet koji prati implementaciju Konvencije prepoznavši porast slučajeva seksualnog i rodno zasnovanog nasilja nad osobama sa invaliditetom u BiH, pa je u skladu s tim i dao preporuke u Zaključnim razmatranjima o inicijalnom izvještaju Bosne i Hercegovine. 
Projekat ima za cilj smanjenje seksualnog i rodno zasnovanog nasilja nad osobama sa invaliditetom u Bosni i Hercegovini. Proces izgradnje kapaciteta će se realizirati na tri nivoa: izgradnja kapaciteta organizacija osoba sa invaliditetom (OOSI), jačanje pojedinaca sa naglaskom na osobe u riziku od seksualnog i rodno zasnovanog nasilja, te povećanje svijesti i znanja javnosti, uključujući institucije i civilni sektor. 

Metodologija treba da prezentuje problematiku rodno zasnovanog nasilja, objasni međudjelovanje invaliditeta i roda, predoči ciljeve, metode i upute za rad sa OOSI, pojedincima i zajednicom.
3. OPIS POSLOVA KONSULTANATA, METODI I REZULTATI

Vrsta angažmana: Periodični - povremeni angažman u skladu sa Ugovorom o djelu, na izradi Metodologije.

Svrha: Izraditi metodologiju rada sa OOSI, pojedincima i zajednicom na prevenciji seksualnog i rodno zasnovanog nasilja sa osobama sa invaliditetom koja će biti korištena tokom Projekta, te će se nastaviti koristiti u okviru OOSI kako bi pružili informacije članstvu o SRZN. 

Opis angažmana:

· Upoznavanje sa Projektom „Invaliditet i SRZN – jačanje kapaciteta protiv SRZN;

· Upoznavanje sa Analizom;
· Upoznavanje i konsultativni sastanci sa članovima tima za izradu metodologije (dva člana iz partnerskih organizacija koje implementiraju projekat); 

· Izrada Metodologije;

· Revidiranje Metodologije prema rezultatima iz prakse tokom trajanja projekta
Posebni uvjeti:

Poznavanje UN Konvencije o pravima osoba sa invaliditetom, poznavanje pristupa invalidnosti zasnovanog na konceptu ljudskih prava i inkluzije, poznavanje teme roda, rodnih uloga, poznavanje problematike seksualnog i rodno zasnovanog nasilja; 

Kvalifikacije:

· Min. VSS u društvenoj oblasti;

· Iskustvo u istim i sličnim poslovima;

· Obavezno iskustvo u radu s osobama sa invaliditetom, sa fokusom na žene sa invaliditetom;

· Dokazana znanja i edukacije iz oblasti seksualnog i rodno zasnovanog nasilja; 

· Poznavanje rada na računaru (MS Office:Word, Excel, PP);
· Poželjno poznavanje engleskog jezika u govoru i pismu; 

· Uz ispunjavanje svih uslova, prednost imaju osobe sa invaliditetom 

Kompetencije:

· Neophodna vještina efektivnog, profesionalnog timskog rada; 

· Vještine usmene i pismene komunikacije;

· Vještine analize dokumenata; 

· Poštivanje rokova;
· Dobro suočavanje sa stresnim situacijama 

Podrška

Projektni tim će Konsultantu obezbijediti sljedeću dokumentaciju i sredstva za rad:

· Sažetak Projekta;

· Analizu stanja rodno zasnovanog nasilja prema osobama sa invaliditetom u BiH;
· Listu zakona i pravilnika koji reguliraju status OSI, te tematiku seksualnog i rodno zasnovanog nasilja, kao i rad državnih tijela koja su odgovorna  za provođenje istih;

· Eventualno druge dokumente za koje se pokaže opravdana potreba;

· Projektni tim bit će u svako vrijeme dostupan u svrhu dogovora, davanja sugestija i preporuka 

Mjesto rada:

·                 Bosna i Hercegovina (Sarajevo i Tuzla)

OČEKIVANI REZULTAT:

Usvojena finalna verzija Metodologije rada sa organizacijama osoba sa invaliditetom (OOSI) na prevenciji seksualnog i rodnog zasnovanog nasilja (SRZN), koja je po svojoj formi i sadržaju ujednačena, pristupačna i lako razumljiva za upotrebu. 

ROK TRAJANJA UGOVORNOG ODNOSA

Od 01. 02. 2021. do 01. 04. 2021. godine
Efektivni učinak od maksimalno 15 (petnaest) konsultantskih radnih dana u okviru ugovorenog perioda.

OBAVEZE I ODGOVORNOSTI KONSULTANTA:

R/ Br.      Opis aktivnosti - angažman u broju radnih dana – Rok;
1. Inicijalni sastanak tima za izadu metodologije (dva člana iz partnerskih organizacija koje implementiraju projekat) -  1 dan - prva sedmica februara;

2. Upoznavanje sa Projektom i Analizom - 1 dan - prva sedmica februara; 

3. Učešće na događaju „Promocija projekta i prezentacija Analize“ -  1 dan - druga sedmica februara;

4. Konsultativni sastanci sa članovima tima – 3 dana - februar/mart;
5. Izrada metodologije – 15 dana - do 01.04.; 

6. Revidiranje metodologije prema rezultatima iz prakse tokom trajanja projekta – 2 dana - 01.04.2021. do 31.08. 2022.

